
Отбасы және Неке
1. Неке және отбасы ұғымы. Отбасылық қатынастар 

ұғымы
2. Туыстық және туысқандардың түрлері
3. Отбасының түрлері. Толық және толық емес отбасы
4. Неке мен отбасын қорғау

     Заңдык мағынасында отбасы дегеніміз — бұл некеден, 
туыстықтан, бала асырап алудан немесе балаларды тəрбиелеуге 
алудың өзгеде нысандарынан туындайтын жəне отбасылық 
қатынастарды нығайту мен дамытуға септігін тигізетін, мүліктік жəне 
мүлікке катысты емес жекебастың құқықтарымен байланыскан 
адамдар тобы. 
     Отбасылық қатынастарды реттейтін құқықтық нормалардың 
жиынтығы отбасылық құқық деп аталады. Отбасы-неке қатынасын 
реттейтін негізгі нормативтік құқықтық акт Қазақстан 
Республикасының "Неке жəне отбасы туралы" Заңы болып табылады.
      Неке — отбасын құрудың негізгі болып табылады. Ерлі-
зайыптылар арасындағы мүліктік жəне мүліктік емес жеке 
қатынастарды туындататын отбасын кұру мақсатымен, заңда 
белгіленген тəртіппен тараптардың ерікті жəне толык келісімі 
жағдайында жасалған еркек пен əйелдің арасындағы тең құқықтық 
одақты — неке деп түсінуіміз кажет.

Егер неке тіркелмесе де, бірак еркек пен əйел бірге тұрып, балаларын 
тəрбиелеумен айналысып жатса, мұны да отбасы деп айтуға болады.
Егер кəмелетке толған балалары ата-анасымен бірге тұрып, оларға 
қамқорлык жасап, материалдык көмек көрсетсе — бұл да отбасы. Егер 
кəмелетке толған ағалары мен қарындастары ата-анасыз бірге тұрып, 
бір-біріне қамқорлық жасайтын болса — бұл да отбасы.
Адамдар арасында некеден, туыстықтан, бала асырап алудан, 
отбасына тəрбиелеу үшін бала алудан туындайтын 
қатынастар отбасылық қатынастар деп аталады.

ТУЫСТЫҚ ЖƏНЕ ТУЫСҚАНДАРДЫҢ ТҮРЛЕРІ
Отбасылық құқық тек шартты түрде ғана отбасылық деп атауға 

болатын өзге де қатынастарды реттейді. Мəселен, немерелері мен 
əжелерінің арасындығы қатынастар; өздерінің отбасын құрып, бөлек 

тұратын кемелетке толған ағалары мен қарындастарының арасындағы 
қатынастар. Бұл көрсетілген қатынастардың негізіне 

көбінесе туыстық жатады, сондыктан да мұндай қатынастарды 
туыстық қатынастар деп атау керек. Туыстық дегенде бір негізден 
немесе ортақ бір атадан тарайтын қандас адамдардың байланысы 
түсініледі. Туыстықтың екі тармағы болады: тікелей жəне жанама 

туыстық. Тікелей туыстық адамдардың бір негізден тарайтындығына 
негізделеді. Туыстық жоғары жəне төменгі тармаққа ажыратылады. 
Туыстықтың жоғары тармағы ұрпақтан арғы атаға қарай тарайды 

(əкеге, шешеге, атаға, атаның атасына жəне т.б.), төменгі тармак — 
арғы атадан ұрпақтарына карай тарайды 
(балаға, немереге, шөбереге жəне т.б.).

izden.kz



izden.kz



ОТБАСЫНЫҢ ТҮРЛЕРІ. ТОЛЫҚ ЖƏНЕ ТОЛЫҚ ЕМЕС 
ОТБАСЫ

Отбасының толық жəне толық емес түрлері болады. Толық отбасында 
ата-анасы, балалары жəне əдетте, əкесі жағынан да жəне шешесі 

жағынан да аға ұрпақ өкілдері — атасы мен əжесі болады. Толық емес 
отбасы балалардың ата-анасының біреуінің ғана болуымен 

сипатталады. Соның өзінде балалардың ата-аналары ажырасқан болса, 
балалары соның қарамағында қалған ата-анаға екінші жағы балаларды 

жəне еңбекке жарымсыз ерлі-зайыптыны бағып-қағу 
үшін алимент төлейді. Егер ерлі-зайыптылардың біреуі қайтыс болып, 

екіншісінің қарамағында кəмелетке толмаған балалары қалса, онда оған 
мемлекет жəрдемақы ретінде материалдық көмек көрсетеді. Сөйтіп, 
толык жəне толық емес отбасы да тең жағдайда заң жəне мемлекет 

арқылы қорғалады.

НЕКЕ МЕН ОТБАСЫН ҚОРҒАУ
Неке мен отбасын қорғау екі түрде жүзеге 
асырылады: юрисдикциялық жəне бейюрисдикциялық. 
Біріншісінде — отбасының құқығы бұзылған немесе дауланатын 
құқықты қорғау жөніндегі өкілетті мемлекеттік органдарды 
қатыстыру арқылы жүзеге асырылады. 
Бұлар сот, прокурор, азаматтық хал актілерін тіркеу (АХАТ) 
органдары, қамкоршылык органдары, ішкі істер органы.
Екінші түрі — отбасының құқықтары мен мүдделерін қорғау 
жөніндегі азаматтар мен ұйымдардың іс-əрекеттері. Азаматтар 
бұл əрекеттерді мемлекеттік органдардан көмектесуді өтінбей-ақ 
өздері іске асырады. Мұндай іс-əрекеттерді — кұқығын өзі қорғау 
деп атайды. Мысалы, құқығы бұзылған баланың ата-анасы 
тəртіп бұзушы баланың ата-анасымен кеңесіп, оған кешірім 
сұрауға ұсыныс жасайды жəне т.б.
Сот арқылы қорғау — отбасы құқығын қорғаудың бір түрі болып 
табылады. Бұл істе прокуратура, ішкі істер органдары, АХАТ 
органдары, тəрбиелік мекемелер, атқарушы органдар — 
əкімдіктер үлкен рөл атқарады. izden.kz

Сонымен, отбасы дегеніміз — бұл некеден, туыстықтан, бала 
асырап алудан немесе балаларды тəрбиелеуге алудың өзге де 

нысандарынан туындайтын, мүліктік жəне мүлікке қатыссыз 
жекебасындық құқықтармен байланысқан адамдар тобы. 

Отбасының заңдық белгілеріне мыналар жатады: адамдардың 
неке немесе туыстық негізде бірігуі; өзара имандылық жəне 

материалдық қолдау; бала туу жəне оларды тəрбиелеу; өзара 
жекебасындық жəне мүліктік құқықтар. Бір негізден немесе бір 

ортақ атадан тарайтын адамдардың қандастық-кіндіктестік 
байланысы, туыстық деп түсініледі. Туыстықтың екі тармағы 

бар: тікелей жəне жанама. Мемлекет аналар мен балаларды 
қолдайды, отбасын қорғауға алады.

